
   Пирĕн ялăн хĕрĕсен,

Ах, илемлĕ урисем!

Питĕ хӳхĕм уттисем,

Хĕм сапаççĕ тутисем.



Сар кăлкан пек çӳçĕсем,

Çăлкуç, тейĕн, куçĕсем.

Йăлкăшса кула-кула,

Хумхатаççĕ кăмăла.



Ташлама тухсан, вĕсен

Пиç хăва пек пĕвĕсем

Авăнаççĕ илĕртсе —

Юн та кайĕ вĕресе.



Юрлама тесен вара,

Çук, тупаймăн таврара

Вĕсенчен ирттернине —

Çепĕçрех юрланине.



Çавăнпа та каччăсен

Йăл! çиçеççĕ пичĕсем.

Курсанах çак хĕрсене —

Пуринчен хитрисене.

  